
					இப்பக்கம் மெய்ப்பு பார்க்கப்படவில்லை
திருவாய்மொழி 44%
கருடன் மீதேறி தேவலோகத்துக்குச் சென்றான். அங்கு இந்திராணி சத்தியபாமைக்கு எல்லாவித உபசாரங்களைச் செய்தும் தேவர்க்கே உரிய பாரிசாதமலர் மானிடப் பெண்ணாகிய இவளுக்குத் தகாதென்று அவளுக்கு அளிக்க வில்லை. இதனால் பாமை அம் மலர்மீது விருப்புற்று கணவனை நோக்கி, உயிருக்குயிரான நாதனே! இந்தப் பாரிசாத மரத்தைத் துவாரகைக்குக் கொண்டு செல்ல வேண்டும்" என்று கண்ணபிரான் திருச்செவி சாத்தினாள். கண்ணபிரானும் அம் மரத்தை வேரோடு பெயர்த்துக் கருடன் தோளின் மீது வைத்தருளி துவாரகைக்குக்கொண்டு போக, இதனை யறிந்த இந்திராணி தூண்டி விட்டதனால் இந்திரன் தேவ சேனைகளுடன் வழிமறித்துக் கண்ணனுடன் போர் தொடுத்தான், கண்ணபிரான் அவனைச் சேனைக ளுடன் பங்கப்படுத்தி அம் மரத்தைக் கொணர்ந்து சத்திய பாமையின் இல்லத்துப் புழைக்கடைத் தோட்டத்தில் நட்டருளினன். தனக்குப் பேருதவி செய்தருளின பகவான் திறத்தில் இந்திரன் துரோகியானான் என்பது இவ்வரலாற் றால் அறியத் தக்கது. விண்ணுளாரையும் ஐம்புலன் செறும்'3 என்பதற்குத் தட்டுண்டோ?
ஈட்டில் கண்ட மற்ருெரு இதிகாசம்: சுமுகன் என்ற பாம்பு இறைவன் திருவடிகளிலே சென்று கிட்ட, பெரிய திருவடி ஒடிச்சென்று எனக்கு மாமிச மா யிருக்கிற இத்தைக்
3. சம்சாரத்தில் முமுட்சுகளாய்க் கைங்கரியத்தில் மூழ்கி இருக்கக் கடவரானவர்களையும் செறும். ஒருவிசுவாமித்திரன்சுக்கிரீவன் முதலாயினோர்கள் இதற்கு எடுத்துக் காட்டாவார்கள். ஞானத்தால் மேம்பட்டவனான விசுவாமித்திரன் அகப்பட்ட ஒரு விஷயத்தின் காற்கடையிலே கிடந்தான் அன்றோ? பெருமானின் கைங்கரியத்திலே ஈடு பட்டவரான மகராஜர் பெருமாளை மின்னலுக் கும் இடிக்கும் இரையாக நான்கு மாதங்கள் விட்டு வைத்து இந்திரியங்களுக்குப் பரவசப்பட்ட வராய் அல்வழி என்று நினைத்திலர் அன்றோ?

		 இப்பக்கம் கடைசியாக 9 ஆகத்து 2018, 22:26 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

